
ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᖏᕐᕋᓂᖅ ᓄᓇᕗᑦᒥ 
ᓄᓇᕗᑦ ᒥᕐᖑᐃᓯᕐᕕᖏᑦ ᐊᑐᐃᓐᓇᖃᕐᖓᑕ ᐊᒃᓱᐊᓗᒃ ᑲᔾᔮᓇᕐᑐᓂᒃ ᐊᓂᖅᓴᐅᒥᓇᒻᒪᕆᒃᑐᓂᒃ ᐊᒻᒪ ᐆᒪᔪᖁᑎᑯᓗᖏᑦ ᐃᓱᒪᓇᓐᖏᒻᒪᕆᒃᑐᓪᓘᓐᓃᑦ, ᑭᓯᐊᓂᓕ 
ᐊᑦᑕᓇᕐᒥᒻᒪᑦ ᐅᖓᓯᒃᑐᒥ ᐃᓄᖃᓐᖏᑦᑐᒥ ᐃᖏᕐᕋᓂᐊᕐᓗᓂ. ᐃᒻᒥᓂᒃ ᒪᑭᑕᔪᓐᓇᑦᓯᐊᕆᐊᓕᒃ ᐃᒻᒥᓂᓪᓗ ᐊᑦᑕᓇᕐᑐᒦᑦᑕᐃᓕᒋᐊᖃᕐᑐᓂ. ᐊᕙᑎᐊ ᓂᕆᐅᓇᓐᖏᑦᑐᒥᒃ 
ᐊᓯᔾᔨᑳᓪᓚᒍᓐᓇᕐᒪᑦ ᓯᓚᖓ, ᐊᒃᓱᕈᕐᓇᕐᓯᓗᓂ ᐃᓅᓇᓱᐊᕐᓂᕐᒧᑦ ᖃᐅᔾᔨᑎᓐᓄᑦ ᐊᒻᒪ ᑐᐊᕕᕐᓇᕐᑐᒦᓕᑳᓪᓚᒍᓐᓇᕐᑐᑎᒃ. ᓱᓕᒃᑲᓐᓂᖅ ᐃᖅᑲᐅᒪᓂᐊᕐᐳᑎᑦ, ᓄᓇᕗᑦᒧᑦ 
ᓂᐅᕐᕈᓂᐊᕈᕕᑦ ᓇᕈᔭᕐᑐᕐᓗᑎᑦ ᓇᓄᓕᒻᒧᑦ ᑎᑭᓯᒪᒐᕕᑦ. ᓇᓄᑦ ᓴᓐᖏᔪᕐᔪᐊᕌᓘᒻᒪᑕ, ᓱᒃᑲᔪᐊᓘᓪᓗᑎᒃ ᐃᖃᓐᖏᑦᓯᐊᕐᑐᑎᒃ ᓯᑯᒥ, ᓄᓇᒥ ᐃᒪᕐᒥᓗ ᐳᐃᔾᔪᒃᑲᐅᒻᒪᑕ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᕐᕋᓂᕐᒥᑦ ᐊᒻᒪ ᑎᑭᕌᕐᑕᐅᑦᑕᐃᓕᓂᕐᒧᑦ ᓇᓄᕐᓄᑦ ᐊᑦᑕᓇᕐᑐᒦᑦᑕᐃᓕᓂᕐᒧᑦ ᓄᓇᕗᑦᒧᑦ 
ᓂᐅᕐᕈᓯᒪᓂᕐᓂ ᐅᕗᖓ ᖃᕆᓴᐅᔭᕐᒧᑦ ᖃᐅᔨᒋᐊᕈᓐᓇᕐᑐᑎᑦ www.nunavutparks.com.

ᕿᕐᓈᖓᕈᔪᑦᑐᑎᒃ ᓄᕗᔭᐃᑦ ᓄᓇᖓᓗ 
ᑐᖑᑦᑐᑐᓪᓗᓂ. ᓯᓚᓗᑉᐸᑦᑐᖅ ᒫᔾᔨᒥ ᐅᖓᓯᑦᑐᑎᒃ 
ᓄᓇᐃᑦ, ᐊᒻᒪᓗ ᓯᕿᓐᓂᖅᑕᐅᓪᓗᓂ ᐃᒪᕕᒃ. 
ᐊᒥᐊᑦᑎᐊᕆᑦᑐᐊᓘᓪᓗᑎᒃ ᐊᐅᐸᕈᔪᑦᑐᑎᒃ ᓲᕐᓗ 
ᐊᖅᑯᑎᐅᓪᓗᑎᒃ, ᖁᖅᓱᖅᑐᑎᒃ ᐊᔾᔨᒌᓐᓇᑎᓪᓗ 
ᐊᓯᖏᑦᖅ ᐱᕈᖅᑐᐃᑦ. ᐊᑯᓐᓂᖏᓐᓂ, 
ᓯᕕᖓᔪᒥ ᐱᕈᖅᓯᐊᕌᓗᐃᑦ ᓂᓐᓂᐅᒻᒪᕆᑦᑐᑦ - 
ᖃᑯᖅᑕᐃᓪᓗ ᐃᓚᖏᓪᓗ ᐱᑎᐅᔭᑯᓗᔮᖅᑐᑎᑦ, 
ᐊᓯᖏᓪᓗ ᓴᑯᐊ ᐊᐅᐱᓚᑦᑐᓐᖑᐊᑦ ᒪᓴᕐᒦᑦᑐᑦᒪ 
ᖃᑯᖅᑕᐃᓪᓗᓂ ᐱᕈᖅᓯᐊᑦ ᓇᐹᖅᑐᑯᑖᖃᖅᑐᑎᑦ, 
ᐊᓯᖏᓐᓂ ᐃᓚᖃᖅᑐᑎᑦ. ᑐᓗᒐᕐᕙᓗᓪᓗᓂ, 
ᕿᓐᓄᐊᔪᐊᓂᓪᓗ ᐱᑕᖃᖅᑐᓂ, ᓄᕗᔭᓪᓗᓂ, 
ᐅᑲᓕᖅᑕᖃᐅᖅᑐᓂᓗ ᕿᒫᔪᓂᒃ ᓂᕿᔅᓴᖅᓯᐅᖅᑐᓂᒃ 
ᑎᒻᒥᐊᓂᑦ, ᐃᕕᔅᓱᒐᖃᐅᖅᑐᓂ ᓄᓇᒥᑦ. ᐊᑖᓂ, 
ᑰᕝᕙᓗᑦᑐᑯᓗᓪᓗᓂ - ᐃᖏᕐᕋᔪᐊᓗᓪᓗᓂᓗ. 
ᐅᖓᓯᑦᑐᒥ ᐊᐅᓚᓴᖅᑐᖃᖅᑐᓂ ᑰᒻᒥ 
ᐃᖃᓗᒐᓱᐊᖅᑐᓂ, ᓱᕈᓯᕐᕙᓗᓪᓗᑎᑦ ᐅᖓᓯᑦᑐᒥ 
ᖃᖅᑲᓂᑦ ᐱᓐᖑᐊᖅᑐᓂᑦ ᐃᒐᔭᖅᑐᓯᒪᔪᓂᒃ.

ᐊᐅᔭᐅᑎᓪᓗᒍ ᐅᓐᓄᓴᒃᑯᑦ ᓯᐅᕕᐊ ᒍᕆᐅᓂᑉ 
ᒥᕐᖑᐃᓯᕐᕕᖓᓐᓂ, ᑖᓂᖅᑐᖅᑎᐊᓕᓲᑦ 

ᐱᕈᖅᓯᐊᑯᓗᐃᑦ. ᐅᑭᐅᖅᑕᖅᑐᒥ ᓂᓪᓚᓱᒍᓐᓂᑎᓪᓗᒍ 
ᑲᔾᔮᓇᑦᑎᐊᖅᑐᖅ - ᑐᖑᔪᕈᔪᑦᑐᑦᑎᐊᕚᓗᓕᖅᑐᑎᑦ 
ᐃᓐᓈᕈᖏᑦ ᐱᕈᖅᑐᓄᑦ. ᖃᓂᑦᑐᓂ ᓄᓇᓕᒻᒧᑦ, 
ᐃᓚᒌᑦ ᓴᐃᓕᒋᐊᖅᑐᖃᑦᑕᖅᑐᑎᑦ ᖃᖅᑲᓄᑦ 
ᐃᒐᔭᖅᑐᖅᑐᑎᑦ. ᑰᖓ ᐱᐅᑦᑎᐊᖅᑐᓂ 
ᑲᓅᕐᕕᐅᕙᑦᑐᓂ ᖃᔭᖅᑐᕐᕕᐅᕙᑦᑐᓂᓗ, 
ᐃᖃᓗᖃᑦᑎᐊᖅᖃᑦᑕᖅᑐᓂᓗ ᐅᐱᕐᖓᔅᓵᒥᑦ 
ᐅᑭᐊᔅᓵᒧᑦ. ᑲᓇᓐᓇᓕᖃᐅᖅᑐᑎᑦ ᒥᑭᔪᓂᒃ ᑰᑉ 
ᓄᓐᖑᐊᓂ ᐅᓕᓐᖓᑎᓪᓗᒍ ᑰᑦᑐᐊᓗᕙᑦᑐᓂ.

ᓄᓇᕗᒻᒨᕋᑖᖅᑐᓄᑦ, ᐅᕝᕙᓗᓐᓂᑦ ᐊᑯᓂ 
ᒫᓂᒍᓐᓇᖏᑦᑐᓄᑦ ᓄᓇᒥ, ᒥᕐᖑᐃᖅᓯᕐᕕᒃ 
ᐱᐅᑦᑎᐊᖅᑐᖅ ᓄᓇᑦᑎᐊᕆᑦᑐᓂ 
ᐱᕈᖅᑐᖃᐅᑦᑎᐊᖅᑐᓂᓗ. ᐳᒃᑭᑦᑐᓂᑦ 
ᐃᓐᓈᕈᖃᐅᖅᑐᓂ ᑰᑉ ᓵᖓᒍᑦ ᓯᕕᖓᔪᓂᓪᓗ 
ᐱᕈᖅᑐᖃᐅᑦᑎᐊᖅᑐᓂ. ᑐᑦᑐᐃᓪᓗ ᓂᕿᖏᓐᓂ 
ᐱᑕᖃᐅᖅᑐᓂ ᐃᓐᓈᕈᓂᑦᑐᓂᒃ, ᓇᓗᓇᓐᖏᑦᑐᑎᓪᓗ 
ᐅᔭᕋᐃᑦ ᐊᐅᓚᔾᔭᖃᑦᑕᖅᓯᒪᔪᑦ ᓄᓇᕐᔪᐊᖅ 
ᒪᓕᑦᑐᒍ ᐅᐊᑦᑎᐊᕉᓕᖅᑎᓪᓗᒍᓗ ᐃᓚᖏᑦ 
ᓯᕐᒥᓕᕈᖃᑦᑕᖅᑐᑎᑦ. ᓄᓇᒥ ᒥᑭᐅᖅᑕᖃᐅᖅᑐᓂ 
ᑎᒻᒥᐊᓄᑦ ᐊᔾᔨᒌᓐᖏᑦᑐᓄᑦ ᓲᕐᓗ ᕿᕐᓂᖅᑖᓂᑦ, 

ᓯᐅᕕᐊ ᒍᕆᓂᐅᑉ ᒥᕐᖑᐃᓯᕐᕕᖓ

ᓄᓇᕗᑦ ᒥᕐᖑᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ – ᐋᖅᑭᒃᓱᖅᑕᐅᓯᒪᔪᑦ ᖃᓄᐃᑉᐸᓪᓕᐊᓃᑦ ᑲᔪᓯᕙᓪᓕᐊᓂᖏᑦ ᔭᓄᐊᕆ, 2008

ᖃᐅᕈᓪᓕᒑᕐᔪᓐᓂᑦ, ᓴᒃᓴᒋᐊᕐᓂᑦ 
ᖃᐅᓪᓗᖅᑖᓂᓪᓗ ᑐᓴᖅᓴᑯᓗᓪᓗᑎᒃ 
ᐅᐱᕐᖓᓵᑦᑎᐊᕙᐅᑎᓪᓗᒍ. ᑭᒡᒐᕕᐊᕐᔪᓐᓂᑦ 
ᕿᓐᓄᐊᔪᐊᓂᓪᓗ ᐱᑭᐅᓕᑦᑕᖃᖅᑐᓂ 
ᐃᓐᓈᕈᒥ ᖃᓂᑦᑐᒥ ᐊᐅᔭᓕᒫᕐᓗ 
ᑕᒫᓂᓐᓂᐊᓕᖅᑐᑎᑦ. ᑎᒻᒥᐊᓯᐅᖅᑎᓄᑦ 
ᐱᐅᔪᐊᓗᒃ, 40 ᐅᖓᑖᓄᑦ ᐊᔾᔨᒌᓐᖏᑦᑐᓂᑦ 
ᑎᒻᒥᐊᖅᑕᖃᐅᖅᑐᖅ ᒥᕐᖑᐃᖅᓯᕐᕕᒻᒥ. ᑐᑦᑐᓂᑦ, 
ᐅᑲᓕᕐᓂᑦ, ᐊᕿᒡᒋᓂᑦ ᑎᕆᒐᓂᐊᓂᓪᓗ 
ᑕᑯᔪᖃᓚᐅᓲᖑᓪᓗᓂ ᐱᓱᑦᑐᓂᑦ 
ᓄᓇᒦᑦᑐᓂᓪᓗᓐᓂᑦ, ᐃᓚᖏᓐᓂ ᐅᑭᐅᓂᑦ, 
ᐊᕕᓐᖓᕐᓂᑦ ᑕᑯᔪᖃᓚᐅᓲᖅ ᑰᑉ ᓯᓈᓂ. 

ᑯᖓᓐᓂ ᐃᖃᓗᑦᑕᓕᐊᓗᓚᐅᖅᓯᒪᔫᒐᓗᐊᖅ, 
ᑭᓯᐊᓂᓕ ᐃᖃᓗᒐᓱᖃᑦᑕᖅᑐᒥᓂᕐᓄᑦ 
1940-ᖏᓪᓕ, 50-ᖏᓐᓂ 60-ᖏᓐᓂᓪᓗ 
ᖃᑦᑏᓐᓇᕈᖅᐹᓪᓕᖅᑕᐅᓚᐅᖅᓯᒪᔪᑦ, 
ᐃᖃᓗᒐᓱᐊᕐᓂᖅ ᒪᑐᔭᐅᓚᐅᖅᓯᒪᔪᖅ 
1965-ᖑᑎᓪᓗᒍ. ᒫᓐᓇᐅᓕᖅᑐᖅ 
ᐊᒥᓱᕈᖅᐸᓪᓕᐊᓯᒪᓪᓚᕆᓕᖅᑐᑦ 
ᐃᖃᓗᑦᑎᐊᕙᐅᓪᓗᑎᓪᓗ ᐃᖃᓗᓐᓇᑦᑎᐊᖅᑐᓂ 
ᐱᓗᐊᖅᑐᒥ ᕿᑎᐸᓗᐊᓂ ᓄᓐᖑᐸᓗᐊᓂᓗ 
ᐊᐅᔭᒃᑯᑦ. (ᓚᐃᓴᔅᓯᖃᕆᐊᖃᖅᑐᖅ, 
ᐊᒥᓲᓐᖏᑦᑐᓂᓪᓗ ᐃᖃᓗᒋᐊᖃᖅᑐᑎᑦ.) 
ᑎᓂᓐᓂᖓ ᐳᕉᐱᓱ ᐸᐃ ᑕᑭᓂᖃᖅᑐᖅ 
8-ᒥᑦ 9-ᒧᑦ ᒦᑕᓂᑦ, ᐃᖃᓪᓕᐊᖅᓯᒪᔪᑦ 
ᖃᐅᔨᒪᑦᑎᐊᕆᐊᖃᕐᓂᐊᖅᑐᑦ ᑎᓂᓐᓂᖓᓐᓂ, 
ᐅᓕᔅᓴᕋᐃᑦᑐᐊᓗᓂᖓᓐᓄᑦ.

ᐱᓱᒡᕕᒃᓴᓕᐊᖑᓯᒪᔪᑦ  
ᐊᒥᓱᑲᓪᓚᓐᓂᒃ ᐱᓱᕝᕕᑦᑕᖃᐅᖅᑐᖅ 
ᓄᓇᒃᑯᑦ. ᑰᖓᒍᑦ ᓇᖅᓴᖓᒍᑦ 
ᐊᖅᑯᑎᖓ ᖃᖅᑲᒃᑰᖓᔪᖅ ᑕᐅᓄᖓ 
ᑰᑉ ᓇᖅᓴᖓᓄ ᒥᕐᖑᐃᖅᓯᕐᕕᐅᑉ ᐹᖓᑕ 
ᖃᓂᒋᔭᖓᓂ. ᐱᓱᒐᕐᓂᖅᑐᖅ ᑕᒪᓐᓇ 
ᐃᔅᓯᕙᐅᑕᑕᖃᐅᖅᑐᓂᓗ, ᐃᓐᓇᑐᖃᕐᓄᓪᓗ 
ᓱᕈᓯᕐᓄᓪᓗ ᐊᑐᖅᑕᐅᔪᓐᓇᖅᑐᓂᑦ. 
ᓇᓗᓇᐃᒃᑯᑎᑕᖃᐅᖅᑐᓂ ᐊᖅᑯᑖᓂ 
ᖁᕕᐊᒋᔭᐅᔪᓐᓇᑦᑎᐊᖅᑐᖅ 
ᒥᕐᖑᐃᖅᓯᕐᕕᒻᒨᖅᓯᒪᔪᓂᒃ. ᑰᖓ ᓇᖅᓴᒦᑦᑐᖅ 
ᐊᖅᑯᑎᖏᑦ ᑎᒻᒥᐊᖃᐅᑦᑎᐊᖅᑐᖅ ᓴᓂᐊᓂ, 
ᓄᓇᒃᑯᑦ, ᐅᔭᕌᓗᑦᑐᖃᐅᖅᑐᑎᑦ. ᖃᖅᑲᐅᑉ 
ᖄᖓᓂ ᐊᑦᑐᖅᑕᐅᓯᒪᓐᖏᑦᑎᐊᖅᑐᒥ 
ᑲᔾᔭᐅᓴᕈᓐᓇᖅᑐᑦ ᒥᕐᖑᐃᓯᕐᕕᒻᒥ, 
ᐊᖅᑯᑖᓂᓗ ᓄᓇᖓ ᐊᔾᔨᐅᓐᖏᑦᑐᖅ 
ᐱᐅᑦᑎᐊᖅᑐᓂ. ᑕᒪᒃᑮ ᐱᓱᕝᕕᐅᔪᓐᓇᖅᑐᑦ 
ᐊᑦᑐᖅᑕᐅᓯᒪᓐᖏᑦᑐᑦ - ᑭᓯᐊᓂᓕ 
ᓇᓗᓇᐃᒃᑯᓯᖅᓱᖅᑕᐅᓯᒪᔪᑦ ᐊᖅᑯᑖᓂ 
ᐱᓱᑦᑎᓄᑦ ᖃᐅᔨᒪᔭᐅᔾᔪᑎᐅᓂᐊᖅᑐᓂᒃ.

ᒥᐊᓕᒐᕐᒥᐅᑕᖅ ᕿᒥᕐᕈᔭᖅᑐᓚᐅᖅᓯᒪᔪᖅ 
ᓵᓕ ᐳᕌᓐᓴᔅ ᕼᐊᓪ, ᐊᖅᑯᑎᓯᐅᖅᑐᓂ 
ᕿᑭᖅᑖᓗᒻᒥ 1860-ᐅᑎᓪᓗᒍ, 
ᐊᑦᑏᓚᐅᖅᓯᒪᔪᖅ ᓯᐊᕕᐊ ᒍᕆᓂᐅ ᑰᖓᓐᓂ 
ᐱᖃᓐᓇᕆᔭᖓᑦᑕ ᐃᕐᖑᑕᖓᓐᓂ ᐊᑎᖃᖅᑐᓂ 
ᐃᓅᒍᓐᓂᕈᓂᓗ ᕿᒪᐃᕕᒋᔪᒫᖅᑕᖓᓐᓂ 
ᐱᖁᑎᖏᓐᓂ. ᑭᓯᐊᓂᓕ, ᒥᕐᖑᐃᖅᓯᕐᕕᒃ 
ᐊᑐᖅᑕᐅᒌᖃᑦᑕᓚᐅᖅᓯᒪᔪᖅ ᕼᐊᓪ 
ᑎᑭᓚᐅᔾᔮᑎᓐᓇᒍᓕ. ᓯᓚᑖᓂ 
ᒥᕐᖑᐃᖅᓯᕐᕕᒃ ᑕᐅᓄᖓ ᓂᒋᐊᓄᑦ 
ᑲᑕᓐᓇᓕᐅᑉ ᑲᓇᓐᓇᖅᐸᓯᖓᓐᓂ 
ᑰᑉ, ᐃᑦᑕᕐᓂᓴᖃᐅᑦᑎᐊᖅᑐᖅ 
ᐱᒻᒪᕆᐅᓂᖅᐹᖑᓪᓗᓂ ᓄᓇᕗᒻᒥ, ᑯᕆᔅᑕ 
ᐊᐃᑉᐸᖓᓐᓂ ᓄᓇᒥᓂᖅ. ᐱᖓᓱᓂᒃ 
ᑐᐱᕕᒥᓂᖅᑕᓕᒃ ᑐᓂᑦ ᐃᓂᒥᓂᖏᓐᓂ, 
ᑭᓯᐊᓂᓕ ᐃᑦᑕᕐᓂᓴᐃᑦ ᓇᓗᓇᐃᖅᓯᓯᒪᕗᑦ 
ᓯᕗᓂᒥᓂᑐᖄᓗᐊᓂ ᑐᓂᓪᓚᕆᓐᓂᑦ 

ᐱᑕᖃᖅᑐᒥᓂᐅᒋᐊᖓ, ᓇᓗᓇᕈᓐᓂᖅᑐᖅ 
ᐅᐊᑦᑎᐊᕉᓂᖅᓴᒻᒪᕆᒃ ᐊᑐᖅᑕᐅᖃᑦᑕᖅᑐᒥᓂᑦ. 
ᑐᐱᕐᕕᒥᓂᖅ ᓇᓗᓇᐃᓐᖏᑦᑐᖅ 
ᐊᔾᔨᒌᓐᖏᑦᑐᒥᓂᐅᒋᐊᖏᑕ ᑐᓂᒥᓂᑐᖄᓗᐃᑦ 
ᑐᓂᒥᓂᓪᓗ ᐃᓂᒋᔭᐅᖃᑦᑕᖅᑐᒥᓂᖅ 
ᑐᓂᒥᓂᑐᖄᓗᓐᓄᑦ, ᕿᒪᑦᑕᐅᑦᑕᓕᖅᑯᖅ. 
ᖃᓕᕇᓐᓂᑦ ᐱᕈᖅᑐᖃᐅᖅᑐᓂ, 
ᐃᓛᒃᑰᖓᓕᖅᑐᑎᑦ ᑐᓂᒥᓂᑐᖄᓗᐃᑦ 
ᐅᐊᑦᑎᐊᕈ ᐊᑐᖅᑕᐅᑦᑕᓕᖅᑯᖅ ᑐᓂᕐᓄᑦ. 
ᓇᓗᓇᐃᒃᑯᑎᑕᖃᕐᒥᔪᖅ ᑕᐃᑲᓂ 
ᐅᓂᒃᑳᖃᖅᑐᓂ ᑭᓱᒥᓂᐅᓂᖏᓐᓂ. ᐊᕙᑖᓂ 
ᐊᑖᓂᓗ ᑲᑕᓐᓇᓕᐅᑉ ᓇᓗᓇᓐᖏᑦᑐᑦ 
ᐊᑐᖅᑕᐅᖃᑦᑕᖅᑐᒥᓂᖅ ᓄᓇᒋᔭᒥᓂᖅ 
ᒥᕐᖑᐃᖅᓯᕐᕕᒃ, ᓇᓗᓇᓐᖏᑦᑐᑦ ᐃᓄᓐᓄᑦ 
ᐊᑐᖅᑕᐅᖃᑦᑕᖅᑐᒥᓂᖅ ᑕᑯᔅᓴᐅᑦᑎᐊᖅᑐᑎᑦ.

ᒫᓐᓇᐅᔪᖅ ᓄᓇᖓ ᓯᐅᕕᐊ ᒍᕆᓂᐅ 
ᒥᕐᖑᐃᖅᓯᕐᕕᖓ ᓯᕐᒥᓕᐅᓚᐅᖅᓯᒪᒻᒥᔪᖅ 
ᑕᐃᑲᓐᖔᖅᓯᒪᔪᒥᑦ ᓗᐊᕆᓐᑕᐃᑦ ᓯᕐᒥᖓᓂ, 
ᑖᕙᓂ 7100 ᐅᑭᐅᓂᑦ ᑕᐃᒪᓐᖓᓂᑐᖄᓗᒃ. 
400-ᒦᑕᓂᑦ ᐃᔾᔪᓂᖃᖅᑐᖅ ᓯᕐᒥᓂᒃ 
ᓄᓇᒥ ᓂᒋᐊᓂᖅᐸᓰᖅᑐᖅ. ᐅᖁᒪᐃᓐᓂᖓ 
ᓯᕐᒥᓂᒃ ᓄᓇᒥᑦ ᓇᕿᑦᑎᓯᒪᕗᖅ, 12-ᒦᑕᒥ 
ᐃᔾᔪᓐᖏᓂᖅᓴᐅᓕᖅᑎᑐᓂ. ᖃᖅᑲᐃᑦ ᐊᑖᓂ 
ᓇᓗᓇᓐᖏᒻᒥᔪᖅ ᓯᕐᒥᓕᑦᑕᖃᖅᑐᒥᓂᐅᒋᐊᖏᑕ 
ᑰᑉ ᓯᔾᔭᖏᓐᓂ ᓴᓐᓂᖓᓪᓗᓂ ᓇᓗᓇᓐᖏᑦᑐᖅ.

ᒥᕐᖑᐃᖅᓯᕐᕕᓕᐊᕐᓂᖅ
ᐃᖃᓗᓐᓅᕈᕕᑦ, ᑐᑦᑕᕐᕕᐅᔪᖅ ᓄᓇᕗᒻᒥ, 
ᐅᐸᒋᐊᖃᓪᓚᕆᑦᑕᐃᑦ ᑕᒪᓐᓇ ᓄᓇ ᐱᐅᔪᐊᓗᒃ 
ᒥᕐᖑᐃᖅᓯᕐᕕᒃ ᑭᓚᒦᑕᒥᖅᑲᐃ ᐅᖓᓯᓐᓂᓕᒃ 
ᓄᓇᖓᓐᓂ, ᐃᑲᕐᕋᐅᑉ ᐊᕝᕙᖓᓂ 
ᐱᓱᒍᓐᓇᖅᑐᑎᑦ ᐊᑐᕆᐊᒃᑯᑦ ᑖᕗᖓ 
ᓂᒋᖅᐸᓯᖓᓄᑦ ᖃᖓᑕᓲᒃᑯᕕᐅᑉ. ᓯᐅᕕᐊ 
ᒍᕆᓂᐅ ᒥᕐᖑᐃᖅᓯᕐᕕᖓ ᑰᖓᑕ ᐃᓱᐸᓗᐊ 
ᑕᒪᓐᓇ ᐊᖏᓂᖅᐹᖑᕗᖅ ᑰᖓ ᑕᒪᓐᓇ, ᑰᑦᑐᖅ 
ᐳᕉᐱᓱ ᐸᐃᒧᑦ ᑕᐅᓄᖓ ᓂᒋᖅᐸᓯᐊᓄᑦ 
ᖃᖓᑕᓲᒃᑯᕕᐅᑉ. 

ᐊᒥᐊᑦᑎᐊᕆᑦᑐᐊᓘᓪᓗᑎᒃ ᐊᐅᐸᕈᔪᑦᑐᑎᒃ ᓲᕐᓗ ᐊᖅᑯᑎᐅᓪᓗᑎᒃ, 
ᖁᖅᓱᖅᑐᑎᒃ ᐊᔾᔨᒌᓐᓇᑎᓪᓗ ᐊᓯᖏᑦᖅ ᐱᕈᖅᑐᐃᑦ. 

ᑲᔾᔮᓇᖅᑐᖅ k a t j a q n a a q
    l i s t e n  t o  t h e  l a n d

ᑲᔾᔮᓇᖅᑐᖅ k a t j a q n a a q
    l i s t e n  t o  t h e  l a n d

ᒥᕐᖑᐃᖅᓯᕐᕕᒃ ᐊᑐᖅᑕᐅᕙᑦᑐᑦ ᓯᑭᑑᖅᑐᓄᑦ, 
ᕿᒧᔅᓯᓄᑦ ᓯᐊᕐᕆᔭᖅᑐᓄᓪᓗ ᐅᑭᐅᒃᑯᑦ 
ᐅᐱᕐᖓᓵᒃᑯᓪᓗ ᐊᑐᖅᑕᐅᔪᓐᓇᕆᓪᓗᓂ 
ᓯᑮᖅᑐᓄᑦ ᐃᖃᓗᓐᓂᓐᖔᖅᑐᓂᑦ. 
ᐅᐱᕐᖓᓵᒃᑯᑦ ᓯᐊᕐᕆᔮᖅᑐᓂ ᒥᕐᖑᐃᖅᓯᕐᕕᒻᒧᑦ, 
ᖁᐸᓄᐊᖅᑕᖃᓕᖅᑎᓪᓗᒍ ᐊᕿᒡᒌᓪᓗ 
ᑐᓴᖅᑕᐅᓪᓗᑎᒃ, ᐅᓪᓗᖅᑐᓯᓂᖅᓴᐅᑎᓪᓗᒍ 
ᐊᐳᑎᓪᓗ ᖃᒃᑯᑐᑯᓗᓪᓗᓂ ᓯᐊᕐᕆᔮᕐᓂᓐᓂᑦ, 
ᑲᔾᔮᓇᖅᑐᒻᒪᕆᐊᓗᒃ, ᐅᑭᐅᖅᑕᖅᑐᒥ ᑕᒪᓐᓇ 
ᐃᓅᓯᕆᔭᐅᕙᑦᑐᓂ. ᐃᓪᓗᑕᖃᐅᖅᑐᖅ 
ᒥᕐᖑᐃᖅᓯᕐᕕᒻᒥ ᐊᑲᕐᕆᒍᑕᐅᓂᐊᖅᑐᓂᒃ 
ᓄᓇᓯᐅᑎᒃᑯᕕᐅᑉ ᖃᓂᒋᔭᖓᓐᓂ, 
ᐃᒐᕕᖃᐅᖅᑐᑎᑦ, ᐃᓪᓗᒥᑦ ᑲᔾᔭᐅᓴᕐᕕᒥᓪᓗ 
ᐃᔅᓯᕚᕐᕕᖃᖅᑐᓂ. ᐊᑭᖃᐅᓐᖏᑦᑐᖅ 
ᐅᓪᓗᒃᑯᑦ ᐊᑐᖅᑐᒍ ᑐᐱᕐᕕᒋᓪᓗᒍᓗᓂᑦ. 
ᐃᓪᓗᖁᑎᖓ ᑲᑕᓐᓇᓕᒻᒧᑦ 
ᑕᑯᔅᓴᐅᔪᖅ ᐊᑐᖅᑐᐊᖅᑕᐅᔪᓐᓇᕐᒥᔪᖅ 
ᖃᓄᐃᓗᖅᑎᑦᑎᒍᒪᔪᓄᑦ.

ᓯᐅᕕᐊ ᒍᕆᓂᐅᑦ ᒥᕐᖑᐃᖅᓯᕐᕕᖓ ᐃᓄᒋᐊᓄᑦ 
ᐊᑐᖅᑕᐅᔪᓐᓇᖅᑐᖅ ᐅᑭᐅᖅᑕᖅᑐᒥᓪᓗ 
ᖃᓄᐃᑑᓂᖓᓐᓂ ᑕᑯᔅᓴᐅᑎᑦᑎᑦᑎᐊᖅᑐᖅ 
ᑭᒃᑯᑐᐃᓐᓇᕐᓄᑦ ᐃᖃᓗᓐᓄ 
ᓂᐅᕐᕈᓯᒪᔪᓄᑦ ᐊᓯᐊᓅᕐᓂᐊᖏᑦᑐᓄᑦ 

ᓄᓇᕗᒻᒥ. ᐱᐅᔪᓐᓇᕆᐊᓗᒃ ᑐᑦᑕᕐᕕᐅᑉ 
ᖃᓂᒋᔭᖓᓂᑦᑐᓂ. ᒥᕐᖑᐃᓯᕐᕕᒻᒥ 
ᑰᑦᑕᖃᖅᑐᓂ ᓯᐅᕕᐊ ᒍᕆᓂᐅᒥᑦ, ᑕᐅᓄᖓ 
ᖃᐅᒻᒫᕐᕕᒻᒨᖓᓪᓗᓂ ᒥᕐᖑᐃᖅᓯᕐᕕᒻᒧᑦ, 
ᖃᓂᒋᔭᖓᓂ ᐃᖃᓗᓕᒻᒨᖓᓪᓗᓂ, 
ᐅᓪᓗᒐᓚᓐᓄᑦ ᓇᔪᖅᑕᐅᔪᓐᓇᖅᑐᓂ 
ᓄᓇᕗᑦ ᑐᑦᑕᕐᕕᖓᓐᓂᑦᑐᓂ. ᖃᐅᒻᒫᕐᕕᒃ, 
ᐃᕕᔅᓱᒐᓕᑯᓗᓐᓗᓂ ᐃᓐᓈᕈᖃᐅᖅᑐᓂ 
ᐊᒥᐊᑦᑎᐊᕆᓪᓚᕆᑦᑐᓂ ᓄᓇᖓ ᕿᑭᖅᑕᖓ, 
ᐸᖅᑭᔭᐅᑦᑎᐊᓂᖅᐹᖑᓪᓗᑎᑦ ᓴᓇᔭᐅᓯᒪᔪᑦ 
ᐃᓄᓐᓄᑦ ᖃᓪᓗᓈᖅᑕᐅᓚᐅᖅᑎᓐᓇᖏᑦ, ᓲᕐᓗ 
ᐅᐊᑦᑎᐊᕈᕐᓂᓴᕐᒥᑦ ᑕᑯᓐᓇᓇᖅᑐᖅ. 

ᐊᐅᓪᓚᕈᔾᔨᔩᑦ ᐃᖃᓗᓐᓂ ᐅᓪᓗᑐᐃᓐᓇᕐᒥᑦ 
ᓄᓇᓯᐅᑎᒃᑯᑦ ᓇᒧᓐᖓᐅᔾᔨᔪᓐᓇᖅᑐᑦ 
ᒥᕐᖑᐃᖅᓯᕐᕖᓪᓗ ᐱᓱᕝᕕᖓᒍᑦ, 
ᐅᑭᐅᒃᑯᓪᓗ, ᓯᑭᑑᒃᑯᑦ ᐅᓪᓗᓕᒫᖅ 
ᒥᕐᖑᐃᓯᕐᕕᒻᒦᑎᑦᑎᒍᓐᓇᖅᑐᑦ. 
ᐊᐅᔭᒃᑯᑦ, ᐊᐅᓪᓚᕈᔾᔨᔩᑦ ᐅᒥᐊᒃᑯᑦ 
ᐃᒐᔭᖅᑐᖅᑎᑦᑎᒍᓐᓇᖅᑐᑦ ᐱᓱᑦᑐᖃᕈᒪᑉᐸᓪᓗ 
ᒥᕐᖑᐃᖅᓯᕐᕕᒻᒥ. ᐃᓚᖏᑦ ᐊᐅᓪᓚᕈᔾᔨᔩᑦ 
ᐊᑐᖅᑎᑦᑎᒍᓐᓇᕐᒥᔪᑦ ᖃᔭᕐᓂᑦ 
ᑲᓅᓂᓪᓗᓐᓂᑦ ᓯᐅᕕᐊ ᒍᕆᓂᐊᒨᕈᒪᔪᓂᑦ 
ᑰᖓᓐᓄᑦ. ᖃᐅᔨᒋᐊᕈᓐᓇᖅᑐᑎᑦ 

ᓄᓇᕗᑦ ᒥᕐᖑᐃᓯᕐᕕᖓᑦᑕ ᖃᕋᓴᐅᔭᒃᑯᑦ 
ᑕᑯᔅᓴᐅᑎᑕᖏᓐᓂ ᐅᕗᖓ 
www.nunavutparks.com, ᐅᖄᓚᓗᑎᓪᓗᓐᓂᑦ 
ᓄᓇᕗᑦ ᐳᓚᕋᖅᑐᓕᕆᔨᒃᑯᖏᓐᓄᑦ 
ᐅᕗᖓ 1-866-NUNAVUT ᓄᓇᕗᒻᒥ 
ᐊᐅᓪᓚᖃᑦᑕᖅᑐᓄᑦ ᐸᕐᓇᐅᑎᔅᓴᓂᒃ, 
ᑎᑎᕋᖅᓯᒪᔪᐃᓐᓇᐅᓪᓗᑎᒃ ᓚᐃᓴᔅᓯᖃᖅᑐᓕᒫᑦ 
ᐊᐅᓪᓚᕈᔾᔨᖃᑦᑕᖅᑐᑦ, ᑐᔪᕐᒥᕖᑦ ᒥᔅᓵᓄᑦ 
ᐱᔨᑦᑎᕋᐅᑏᓪᓗ ᒥᔅᓵᓄᑦ ᐊᑐᓂ 
ᑰᒃᑯᕐᓂᐊᖅᑐᓄᑦ ᐊᑐᖅᑐᑦ.

ᓄᓇᕗᑦ ᒥᕐᖑᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ
Y 867.975.7700 • 867.975.7747
parks@gov.nu.ca
www.nunavutparks.com

ᓄᓇᕗᑦ ᐳᓚᕋᖅᑐᓕᕆᔨᒃᑯᑦ
Y 866.NUN.AVUT • 867.979.1261 
(1.866.686.2888)
info@nunavuttourism.com
www.nunavuttourism.com

ᐅᓂᒃᑳᕐᕕᒃ ᐳᓚᕋᕐᕕᖓ (ᐃᖃᓗᐃᑦ)
Y 867.979.4636

ᐅᐱᕐᖓᓵᒃᑯᑦ ᓯᐊᕐᕆᔮᖅᑐᓂ ᒥᕐᖑᐃᖅᓯᕐᕕᒻᒧᑦ, 
ᖁᐸᓄᐊᖅᑕᖃᓕᖅᑎᓪᓗᒍ ᐊᕿᒡᒌᓪᓗ ᑐᓴᖅᑕᐅᓪᓗᑎᒃ, 
ᐅᓪᓗᖅᑐᓯᓂᖅᓴᐅᑎᓪᓗᒍ ᐊᐳᑎᓪᓗ ᖃᒃᑯᑐᑯᓗᓪᓗᓂ ᓯᐊᕐᕆᔮᕐᓂᓐᓂᑦ, 
ᑲᔾᔮᓇᖅᑐᒻᒪᕆᐊᓗᒃ, ᐅᑭᐅᖅᑕᖅᑐᒥ ᑕᒪᓐᓇ ᐃᓅᓯᕆᔭᐅᕙᑦᑐᓂ. 


